
744111) Steffan Gealy, Rheolwr Gwasanaethau Cymraeg
(01443 570002)

DIBEN YR ADRODDIAD

Derbyn adroddiad Cyfarwyddwr Materion lechyd a Diogelwch y
Cyhoedd a Gwasanaethau Cymuned sy'n darparu gwybodaeth i Grwp
Llywio'r Cabinet ar faterion y Gymraeg ynglyn a'r cynllun arfaethedig i
hyrwyddo achlysuron lleol a chenedlaethol Cymraeg/dwyieithog
gwahanol ar y cyfryngau cymdeithasol bob chwarter. Byddai hyn yn
rhan o Gynllun Gweithredu 5 mlynedd y Cyngor i hyrwyddo'r Gymraeg
yn Rhondda Cynon Taf.

ARGYMHELLION

Dyma'r argymhellion i aelodau Grwp Llywio'r Cabinet ar faterion y
Gymraeg:

Nodi cynnwys yr adroddiad;

Cymeradwyo'r ymgyrchoedd a'r amserlen weithredu sydd wedi'i
hamlinellu yn Atodiad 1 ac Atodiad 2;

Ystyried a oes angen rhagor o wybodaeth;

RHESYMAU DROS YR ARGYMHELLION

4.2

4.3

Mae'n ofynnol i'r Cyngor baratoi strategaeth i hwyluso a hybu'r
Gymraeg yn y sir o dan Safon 145 o'r Hysbysiad Cydymffurfio sydd
wedi'i gyhoeddi o dan Adran 44 o Fesur y Gymraeg (Cymru) 2011, ac i
gyhoeddi'r strategaeth ar wefan y Cyngor erbyn 30 Hydref 2016.

Mae'r strategaeth 5 mlynedd yn amlinellu sut mae Cyngor Bwrdeistref
Sirol Rhondda Cynon Taf yn bwriadu hyrwyddo'r iaith Gymraeg a
hwyluso'r defnydd o'r Gymraeg yn ehangach yn yr ardal.

Bydd rhoi cymeradwyaeth ffurfiol i'r ymgyrchoedd yma yn dangos
ymrwymiad y Cyngor i wella cyfleoedd i ddefnyddio'r Gymraeg drwy ei
gyfrifon ar gyfryngau cymdeithasol, yn ogystal & dangos ei ymrwymiad i
hyrwyddo gwaith partneriaid, sy'n annatod er mwyn sicrhau bod y
strategaeth pum mlynedd yn llwyddiannus.

Yn ogystal & hynny, bydd y gwaith hyrwyddo yma'n adlewyrchu'n dda
ar uchelgais a chais swyddogol y Cyngor i gynnal yr Eisteddfod
Genedlaethol yn 2022 yn unol &'i ddatganiad o ddiddordeb swyddogol
a gyflwynwyd i Gymdeithas Llywodraeth Leol Cymru fel y cytunwyd ym
mis Mehefin 2017.

Yn ogystal & hynny, o ganlyniad i natur addysgiadol yr ymgyrchoedd,
byddai'r Cyngor yn ymateb yn gadarnhaol i ddisgwyliad Llywodraeth
Cymru i hyrwyddo'r adnoddau sydd eisoes wedi'u rhannu gyda ni i'w
defnyddio ar y cyfryngau cymdeithasol.

CEFNDIR

Cafodd Cynllun Gweithredu ar gyfer Strategaeth Hybu'r Gymraeg ei
ddatblygu o dan Safon 145 o'r Hysbysiad Cydymffurfio sydd wedi'i nodi
o dan adran 44 o Fesur y Gymraeg 2011, a'i gyhoeddi ar wefan y
Cyngor o fewn yr amser gofynnol.

Cafodd y Strategaeth a'r Cynllun Gweithredu eu datblygu yn ystod
2016 ar y cyd a Sbectrwm, sef, sefydliad sy'n arbenigo mewn cynllunio
iaith; Menter laith ac aelodau o'r Fforwm laith, Gwasanaethau'r Cyngor
a Chynghorwyr.

Mae Cynllun Gweithredu'r Strategaeth Hybu'r Gymraeg yn
canolbwyntio ar y canlynol:

cynyddu nifer y bobl sy'n gallu siarad Cymraeg

cynyddu'r defnydd o'r iaith Gymraeg ym mhob agwedd ar fywyd

cymunedol a chyhoeddus

codi ymwybyddiaeth o bwysigrwydd yr iaith Gymraeg yn rhan hanfodol
o hunaniaeth ddiwylliannol a chymeriad cymoedd y De.

Yn ogystal & hynny, mae Cyngor Bwrdeistref Sirol Rhondda Cynon Taf
yn cydnabod pwysigrwydd y cyfryngau cymdeithasol, a pha mor gost-
effeithiol ydyn nhw, wrth ymgysylltu & thrigolion. Mae'r cyfryngau
cymdeithasol bellach yn cyfeirio rhagor o draffig at wefanau penodol na
Google. O ganlyniad i hynny, mae hi'n amlwg bod y llwyfannau yma'n
adnoddau grymus iawn ar gyfer marchnata, rhwydweithio a hysbysebu.
Mae modd iddyn nhw gyrraedd nifer helaeth o bobl mewn modd
cyflym, syml ac effeithiol, yn ogystal & galluogi sefydliadau i dargedu

cynulleidfaoedd penodol ac ymgysylltu & nhw.

O ganlyniad i hynny, mae staff Uned Gwasanaethau'r Gymraeg, y
Cabinet a Swyddfa'r Wasg wedi bod yn defnyddio cyfrifon y Cyngor ar
gyfryngau cymdeithasol i hybu achlysuron Cymraeg a dwyieithog ers
peth amser. Serch hynny, dydyn ni ddim wedi dilyn unrhyw broses
ffurfiol y mae modd ei defnyddio fel tystiolaeth ar gyfer Comisiynydd y
Gymraeg yn rhan o'n dyletswyddau statudol.

Ar 6l gweithio gyda swyddogion o'r Cabinet a Swyddfa'r Wasg, cytunon
ni y byddai datblygu proses ffurfiol yn rhoi cyfle i ni ddangos tystiolaeth
o'n gwaith da i Gomisiynydd y Gymraeg. Y bwriad yw hybu pedwar
achlysur penodol bob blwyddyn ariannol (un bob chwarter) i ddechrau.
Byddai'r ymgyrchoedd cyntaf yn dechrau yn 2019/2020 ac yn
canolbwyntio ar y canlynol, yn seiliedig ar eu pwysigrwydd fel
achlysuron cydnabyddedig yng Nghymru:

- Eisteddfod yr Urdd - Chwarter 1

- Dydd Owain Glyndwr - Chwarter 2

- Dydd Shw’mae — Chwarter 3

- Dydd Gwyl Dewi — Chwarter 4

Mae'r manylion ynglyn a'r ymgyrchoedd arfaethedig wedi'u nodi yn
Atodiad 1.

GOBLYGIADAU O RAN CYDRADDOLDEB AC AMRYWIAETH

Does dim angen Asesiad o'r Effaith ar Gydraddoldeb.

CYFRANNU AC YMGYNGHORI

Cafodd y Cynllun Gweithredu sy'n gysylitiedig a'r Strategaeth ei baratoi
ar 6l ymgynghori & thrigolion ac mae eu sylwadau wedi llunio'r
cynnwys.

GOBLYGIAD(AU) ARIANNOL

Does dim goblygiadau ariannol sy'n gysylltiedig a'r adroddiad yma.
Caiff costau staffio a chostau adnoddau bychain eu hymgorffori'n
naturiol gan gyllidebau meysydd gwasanaeth sy'n bodoli eisoes. Gallai
peidio & chydymffurfio & safon olygu cosbau ariannol o hyd at £5,000.

GOBLYGIADAU CYFREITHIOL NEU DDEDDFWRIAETH
BERTHNASOL

Mesur y Gymraeg (Cymru) 2011 a Rheoliadau Safonau’r Gymraeg
(Rhif 1) 2015 sy'n rheoleiddio'r gwaith yma.

CYSYLLTIADAU A BLAENORIAETHAU _CORFFORAETHOL A

CHENEDLAETHOL YNGHYD A DEDDF LLESIANT CENEDLAETHAU'R
DYFODOL

Mae'r Gymraeg yn thema drawstoriadol yn y Cynllun Corfforaethol ac
yn effeithio ar yr holl flaenoriaethau corfforaethol gan fod angen i'r
Cyngor gydymffurfio a'r Hysbysiad Cydymffurfio diwygiedig a gafodd ei
gyhoeddi gan Gomisiynydd y Gymraeg ym mis Medi 2016.

Mae'r adroddiad yma'n tynnu sylw at yr angen i wneud rhagor o ran codi

ymwybyddiaeth o achlysuron Cymraeg/dwyieithog, ac mae'n dangos
sut mae'r Cyngor yn ceisio cydweithio a'i bartneriaid i gyflawni'r nodau
hyn sydd wedi'u hamlinellu yn y strategaeth 5 mlynedd.

Mae cynnwys yr adroddiad yn gysylltiedig yn uniongyrchol & Nod 7 o
Ddeddf Llesiant Cenedlaethau'r Dyfodol - Cymru a diwylliant bywiog lle
mae’r Gymraeg yn ffynnu. Bydd rhoi'r Strategaeth ar waith yn gefn i
normaleiddio'r Gymraeg, a sicrhau nad yw'r Gymraeg yn cael ei thrin
yn llai ffafriol na'r Saesneg, a thros amser, yn helpu i gynyddu nifer y
siaradwyr Cymraeg yn y sir wrth iddyn nhw ymgysylltu & rhagor o
achlysuron Cymraeg/dwyieithog. Bydd hyn hefyd yn cyfrannu at greu
Cymru sy'n fwy cyfartal trwy ddarparu cyfleoedd i siaradwyr Cymraeg
ddefnyddio gwasanaethau'r Cyngor trwy gyfrwng y Gymraeg, os dyna'u
dymuniad.

9.4 Mae'r ymgyrch yn rhan o ddull gweithredu mwy hirdymor sydd wedi'i

fabwysiadu gan Strategaeth Hybu'r Gymraeg er mwyn cynyddu nifer y



siaradwyr Cymraeg yn y sir, ac mae hyn yn deillio o waith ar y cyd
rhwng y Cyngor a phartneriaid eraill, yn ogystal a'r gymuned. Bydd hyn
yn arwain at ymgorffori gweithgareddau Cymraeg o fewn cynlluniau
marchnata ac achlysuron ehangach ac yn ein helpu ni i ymgysylltu a
rhagor o siaradwyr Cymraeg, gan atal nifer y bobl sy'n defnyddio'r iaith
rhag lleihau.

10 CASGLIAD

10.1  Yn unol & gofynion Safonau'r Gymraeg (Rhif 1) 2015, mae angen i'r
Cyngor a'i bartneriaid flaenoriaethu rhai meysydd polisi allweddol er
mwyn cymryd camau gweithredu, a gweithio gyda'i gilydd i gyflawni
nodau cyffredin sydd wedi'u hamlinellu yn Strategaeth a Chynllun
Gweithredu'r Gymraeg.

10.2 Un maes allweddol yw hybu a hwyluso achlysuron Cymraeg a
dwyieithog. Mae modd i'r Cyngor wneud hyn mewn modd effeithlon ac
effeithiol drwy ddefnyddio'r cyfryngau cymdeithasol fel prif fodd o
ymgysylltu & thrigolion ynglyn & materion o'r fath. Mae hyn yn galluogi'r
Cyngor i ddangos ei ymrwymiad drwy sicrhau ei fod e'n rhannu
gweledigaeth Comisiynydd y Gymraeg o greu Cymru lle mae modd i
bobl ddefnyddio'r Gymraeg yn eu bywydau beunyddiol.

Gwybodaeth Arall:
Pwyligor Craffu Perthnasol:

Swyddog Cyswilit - Wendy Edwards, Pennaeth Addysg yn y Gymuned
Steffan Gealy, Rheolwr Gwasanaethau Cymraeg



